
ERDANA Menteri, Dato™ Sri
PDr. Mahathir Mohamad mahu

AT negara mengikis it
jaguh kampung’ yang hanya mam-
pu mencatatkan kejayaan terting-
gi apabila pertandingan dilang-
sungkan di hadapan penyokong
sendiri.

Menurutnya, jika pencapaian ini
berterusan, negara akan menjadi
bahan ejekan oleh lawan dan ora-
ng lain.

Sebaliknya. Dr. Mahathir berka-
ta, matlamat Malaysia ialah untuk
menjadi- juara dunia walau di
mana sekalipun pertandingan itu
dilangsungkan.

“Kita tidak harus selamanya
menjadi juara kampung. Kita
mahu jadi juara dunia. Itu matla-
mat kita. Setiap atlit harus mem-
punyai cita-cita untuk menjadi
juara dunia,” katanya pada upaca-
ra prnyerahan bendera kepada
kontinjen Malaysia kc Sukan SEA
Ke-17 di Kem Latihan Nasional.
1LSAS, Bangi semalam.

Tanpa menycbut atau merujuk
kepada pasukan atau sukan ter-
tentu, Dr. Mahathir berkata, seki-
ranya Malaysia hanya mampu me-
nang di hadapan penonton sendiri,
yang menang hukanlah atlit itu,
sebaliknya penyokong atau orang
luar.

Imej Yjaguh kampung’ sebelum
ini diberikan kepada pnsukan bad-
minton negara, terutama pemain

perseorangan, Rashid Sidek yang
hanya memenangi kejohanan be-
sar yang di Kuala Lumpur, tetapi
gagal apabila bertanding di luar
negara.

Kegagalan terbaru Rashid serta
pasukan badminton negara yang
menjuarai Piala Thomas di Stadi-
um Negara tahun lalu ialah pada
Kejohanan Sedunia di Birming-
ham, England yang berakhir kel-
marin.

Perdana Menteri yang mengha-
biskan masa hampir dua jam ber-
sama atlit di ILSAS mempersoal-
kan apakah Malaysia hanya gagah
di gelanggang scndiri sahaja. “Jika
kita hanya kuat di tempat sendiri,
sampai bila pun kita tidak akan
berjaya di luar ncgara,” katanya.

Dr. Mahathir berkata, selain
bergantung kepada sokongan padu
penyokong tempatan untuk mera-
ih kemenangan. atlit juga mung-
kin berharap penonton menjejas-
kan tumpuan lawan dengan cara
mengejek atau sebagainya.

Untuk mengatasi masalah ini,
Perdana Menteri mahu atlit Ma-
laysia mempunyai disiplin dan
semangat berjuang tinggi kerana
semangat tidak seharusnya data-
ng daripada penyokong, tetapi dari
dalam diri atlit itu sendiri.

“Jika ini (semangat) ada, kita
tidak perlu sokongan, tetapi sema-
ngat dalam diri sudah mencukupi
untuk menggunakan tenaga dan
kecekapan sepenuhnya bagi men-
capai kejayaan.

“Kalau kita perhatikan orang
Afrika yang mempunyai tuhuh
badat tinggi dan nampak kuat,
tetapi mereka herbeza dengan ora-
ng Afrika yang tinggal di Amerika
Syarikat. Mereka ini bersemangat,
gigih berlatih dan sentiasa meny-
ertai pertandingan. Akhirnya me-
reka lehih herjaya daripada orang
Afrika di negara mereka sendiri,”
katanya.

Beliau mengimbas kejayaan ce-
merlang Malaysia pada Sukan
SEA 1989 di Kuala Lumpur yang

menurutnya “agak luar hiasa wa-

laupun tidak menjadi juara”.

Tetapi, kata Dr. Mahathir, pen-
capaian kita pada temasya di
Manila dua tahun kemudian tidak

terlalu haik. “Ini mungkin kerana
-tiada penyokong. Kalau kita terla-

lu hergantung kepada tepuk sorak
baru kita mendapat kemenangan,

ini hermakna kejayaan kita bukan

saja dengan kekuatan fizikal, teta-
pi dengan sokongan penyokong,”
ujarnya.

Beliau mahu atlit mengikiskan
perasaan gentar dan lemah sema-
ngat apabila merasai akan meneri-
ma kekalahan dalam sesuatu per-
tandingan kerana ia  holeh
menjejaskan tumpuan dan presta-
si ketika hertanding.

“Oleh itu, kita harus memasti-
kan disiplin menguasai diri kita,
selain berdisiplin dalam berpasuk-
an serta menerima arahan jurula-
tih,” katanya.

Dalam upacara itu, Dr. Maha-
thir menyerahkan bendera Malay-
sia kepada Ketua Kontinjen ke
Sukan SEA Ke-17 di Singapura
yang akan hermula Sahtu ini,
Dato’ Khalid Yunus. Turut hadir
ialah Menteri Belia dan Sukan,
Dato’ Annuar Musa.

Perdana Menteri turut menye-
rahkan RM500,000 sumhangan
Kerajaan Pusat ke&ada Majlis
Olimpik Malaysia (MOM) untuk
memhiayai kontinjen negara ke
Sukan SEA di Singapura.

